Hydref 2005

Gwenwyn bwyd yn
effeithio ar
ysgolion

Mae’r afiechyd E.coli wedi achosi
pryder i rieni a phlant yr ardal gyda
dros 100 wedi eu heintio. Mae’n
anarferol iawn i weld afiechyd fel
hyn yn lledu i’r fath raddau ac
mae’n sicr fod llawer o gwestiynau
1’w gofyn am reolaeth y sefyllfa.

Erbyn hyn credir fod yr haint wedi
lledu i ysgolion drwy ddosbarthu cig
wedi ei goginio o gyflenwyr ym
Mhenybont. Ond yn ogystal mae’n
debyg fod yr haint wedi ei basio o
fewn teuluoedd a llawer o bobl hyn
wedi eu heffeithio.

Mae’r Cynulliad wedi sefydlu
ymchwiliad cyhoeddus i’r hyn sydd
wedi digwydd ac i sicrhau fod
safonau'r gadwyn fwyd yn cael eu
cadw.

Mae’'n meddyliau gyda’r plant
sydd yn cael triniaecth yn yr ysbyty a
dymunwn wellhad buan i bawb sydd
wedi eu heffeithio gan yr haint.

“ACHUB IAITH”

GARETH MILES,
DRAMODYDD AC
YMGYRCHYDD

7PM, NOS IAU,
20 HYDREF 2005
Y MIWNI PONTYPRIDD

CYFARFOD CYFFREDINOL
BLYNYDDOL
MENTER IAITH

GWYBODAETH BELLACH
01443 226386

OO

www.tafelai.com

Pris 60c

Mae plant ac athrawon Ysgol
Gynradd Gymraeg Garth Olwg wrth
eu bodd ar 6l symud i mewn i’w
hadeilad newydd ym mis Medi.
Mae’r adeilad ar yr un campws a
hen adeiladau’r ysgol ac mae
adeiladau newydd Ysgol Gyfun

elai

Rhif 201
Adeiladau newydd Ysgol Garth Olwg

Rhydfelen yn brysur datblygu ar yr
un safle.

Trist oedd clywed am farwolaeth
Elwyn Hughes, Prifathro yr ysgol,
un a fu’n brwydro am flynyddoedd i
sicrhau gwell adeiladau i blant Garth
Olwg.

TG.FOb Elai yn dathlu 20 mlynedd eleni

Cofiwch archebu eich copi
£6 am y flwyddyn

Merched yn swyno’r Dwrlyn

Cyflwynwyd noson gerddorol
gan deulu’r Coombes o
Bentyrch a’u ffrindiau i
gychwyn blwyddyn o
weithgarwch Clwb y Dwrlyn.
Mae Faye o Borthcawl yn
hyfforddi i fod yn bianydd
clasurol. Mae Linda yn athrawes
ym Mbhorthcawl ac yn cymryd
rhan mewn sioeau cerddorol.
Mae Amy, merch Linda, yn |
astudio Drama ac Addysg yn
UWIC a daw Sioned sy’n
astudio yn y Coleg Cerdd a
Drama o Gastell Nedd.

Faye, Linda, Amy a Sioned

Eleni mae Clwb y Dwrlyn, o wedi trefnu llu o weithgareddau amrywiol
dan ofal y Cadeirydd, Judith ac ysgafn. Mae croeso i bawb ymuno.

Evans

a’i phwyllgor prysur, Manylion yn yr hysbys drosodd.

GOLYGYDD
Penri Williams
029 20890040

LLUNIAU
D. J. Davies
01443 671327
HYSBYSEBION
David Knight 029 20891353
DOSBARTHU
John James 01443 205196
TRYSORYDD
Elgan Lloyd 029 20842115
CYHOEDDUSRWYDD
Colin Williams
029 20890979

Cyhoeddir y rhifyn nesaf
ar 4 Tachwedd 2005
Erthyglau a straeon

i gyrraedd erbyn
27 Hydref 2005

“Darnau”
Y Golygydd Nos Wener, H
, Hydref 21 2005
Hendre 4 Pantbach
am 8.00pm.
Pentyrch yn Festri Bethlehem
CF15 91G Gwaelod y Garth
Ffon: 029 20890040 k /
lafod Lldl ar y e
O
http://www.tafelai.net (3 Q) CLWB Y\
¢-bost (s

pentyrch@tafelai.net

” Argraffwyr:
g Gwasg Morgannwg
Uned 27, Ystad

Ddiwydiannol
Mynachlog Nedd
Castell Nedd SA10 7DR
Fféon: 01792 815152

@ MERCHED Y WAWR

Am ragor o fanylion, ffoniwch:

Cangen y Garth

Angharad Jones
Cymorth i Fenywod

12 Hydref am 8 yh

Ros Evans, Ysgrifennydd
- 029 20899246

CYLCH \

CADWGAN

Dylan lorweth
yn siarad ar y testun

Y Ddarlith Gymraeg
Flynyddol

Nos Lun 31 Hydref
Am 7 o'r gloch
Yn
Y Ganolfan Fusnes,
Prifysgol Morgannwg

Noson yng Nghwmni
Christine James,

Bardd y Goron eleni,
fydd yn cael ei holi gan yr
awdures,

Manon Rhys o'r Rhondda.
Lluniaeth ysgafn
ar ddiwedd y noson.
Croeso i bawb.

\_

8pm Nos Fercher 19 Hydref

Qe;-‘) DWRLYN

Cwis

yn y Mochyn Du

Ffoniwch 029 20890571
am wybodaeth bellach

_/

CYD
Penwythnos
Nadoligaidd

yn Nant Gwrtheyrn
18 - 20 Tachwedd 2005
Penwythnos ar gyfer Cymry
Cymraeg a dysgwyr.
Dysgu am arferion y Nadolig
a’r Calan yng Nghymru.
Canu carolau, plygain - coginio
bwyd yr Wyl.
Gwersi Cymraeg i ddysgwyr
Am fwy o fanylion
Swyddfa Cyd
10 maes lowri
Aberystwyth
SY23 2AU
01970 622143
swyddfa@cyd.org.uk
www.cyd.org.uk

WWW.Cwlwim.com
Gwybodaeth am holl
weithgareddau Cymraeg yr ardal.

Tiwtor profiadol

Theatr Genedlaethol Cymru

Ffiseg, Mathemateg a
Gwyddoniaeth

TGAU a Lefel ‘A’
trwy gvfrwyng vy Gymraeg

LY [ ]

02920891018 A\

HEN REBEL

Drama gerdd newydd sbon yn seiliedig ar
hanes Evan Roberts a Diwygiad 1904/05.

6 - 8 Hydref

Theatr y Sherman, Caerdydd




Teyrnged i Elwyn Hughes,
Prifathro Ysgol Garth Olwg

Roedd Capel Salem Tonteg yn
orlawn ar gyfer gwasanaeth i gofio
am Elwyn Hughes, Prifathro Ysgol
Gynradd Gymraeg Garth Olwg ar
ddydd Iau 22 Medi. Ymhlith y
gynulleidfa roedd Ilu o blant yr
ysgol, llawer o gyn-ddisgyblion yr
ysgol o’r ysgolion cyfun a chyn-
ddisgyblion  oedd wedi cymryd
amser o’r gwaith i fod yn bresennol.
Hefyd roedd cynrychiolwyr o lawer
o ysgolion yr ardal yn cynnwys
prifathrawon ac athrawon a
swyddogion y cyngor sir. Ac yn
bennaf roedd ei deulu a’i ffrindiau
yno i deulu eu teyrnged.

Roedd yr angladd yng ngofal y
Parch Peter Cutts, Gweinidog
Salem, a dyma ran o’i deyrnged ef i
waith un a wnaeth gyfraniad gloyw i
fyd addysg Gymraeg ac a fu'n
eithriadol gefnogol i’r ‘pethe’.

Fe’i magwyd yn Llanfairpwll. Ef
oedd yr unig blentyn i Richard a
Mary Hughes. Fe’i addysgwyd yn
ysgol Ramadeg Biwmares ac yn
1964 aeth i Goleg Cyncoed - erioed
wedi gadael Sir Fon o’r blaen. Fe
dreuliodd yn agos 1 ddeugain
mlynedd yn dysgu yn gyntaf yn
ysgol Pont Sion Norton ac yna
Ysgol Garth Olwg lle bu’n brifathro
hyd y diwedd.

Roedd ei swydd gyntaf fel athro
yn Ysgol Pont Sién Norton. A phan
ddechreuodd ym mis Medi 1967
cafodd lety gyda Mrs Peggy
Williams, (a edrychodd ar ei ol fel
mab) ‘Gai weld os fyddai’n hoffi
ond os na - af adref.” Cymerodd Mrs
Treharne ef dan ei gofal ac yna
cyfnod gyda Dorothy Todd fel
pennaeth. Roeddynt yn ddyddiau
hapus fel athro a dirprwy. Rhoddodd
ddosbarthiadau Cymraeg 1 rieni.
Bu’n cynnal Dosbarth Ysgol Sul yn
Eglwys Ddiwygiedig Unedig Heol
Gelliwastad.

Yn 1985 fe’i penodwyd yn
bennaeth Ysgol Garth Olwg. Am
ymron i 40 mlynedd fe
ddylanwadodd ar filoedd o fywydau
er lles a thros yr iaith Gymraeg.
Roedd cyn-ddisgyblion Garth Olwg
yn Ysgol Gyfun Rhydfelen wedi
danfon cerdyn arbennig yn
cydymdeimlo.

Fel mae’'n siwr yr ydych yn
gwybod, fe dreuliodd oriau yn yr
ysgol, nosweithiau, penwythnosau,
gwyliau, ac nid dim ond y pethau y
byddech yn disgwyl i brifathro eu
gwneud - roedd e’n torri’r cloddiau
a pheintio. ‘Tasen ni’n sefyll yn
llonydd faset ti’n paentio ni.’
dywedodd Mrs Tomlinson wrtho ar
fwy nag un achlysur. Roedd am
sicrthau fod ei athrawon yn hapus.
Byddai’n gofyn iddynt ‘Gallai’ch
helpu? Oes unrhyw ffordd allai eich
helpu?” Roedd yn hapus wrth ei
waith. Dyna oedd ei fywyd. Bu’n
llywio ysgol ardderchog ... ac mae
adroddiad diweddar yn profi hyn.

Mae e wedi dylanwadu ar
genedlaethau o blant a rhieni, er
daioni. Roedd Elwyn yn athro wrth
reddf, a’r gallu ganddo nid yn unig i
symbylu’r disglair ond hefyd i
godi’r gwan i fyny, ac ennyn hunan
hyder yn y disgybl mwyaf ansicr.
Meddai ef ar bersonoliaeth
hawddgar ac wurddasol. Roedd
cyfarfod ag ef yn fraint. Bydd gan
gydweithwyr a chyn-fyfyrwyr
atgofion melys iawn ohono.

Roedd Elwyn o hyd wedi gwisgo
yn drwsiadus; crys a thei a siaced;
ond roedd hefyd yn arddwr o fri a’r
pryd hynny byddai’n gwisgo crys a
throwsus anffurfiol. Un diwrnod
aeth rhywun heibio a dweud wrth
Alison, “Mae eich garddwr yn
gwneud gwaith arbennig”. Roedd yn
hoffi chwerthin am hynny.

Roedd yn falch iawn 0’1 wreiddiau
yn sir Fon a byddai’n mynd yno i
weld ei rieni bob gwyliau gan aros
yn Llanbrynmair am goffi ar y
ffordd. Roedd ganddo lu o straeon
am ei fagwraeth ac am fynd i Ffair y
Borth a bywyd Cymraeg yr ardal.
Ac yno y cleddir ef nesaf at ei dad
a’i fam yn Llanfairpwll.

Hyd yn oed yn ei waeledd ni fu’n
cwyno. Wynebodd ei afiechyd yn
wrol ac roedd staff yr ysbyty yn ei
barchu’n fawr.

Ond er y bydd Ysgol Garth Olwg
ac addysg Gymraeg y sir yn
gyffredinol yn gweld ei golli yn
fawr, yn sicr y bydd ei deulu agosaf
yn gweld bwlch mawr diwaelod yn
eu bywydau hwythau hefyd. Fe

Ar Lwyfan y Byd

Cyhoeddwyd llyfr newydd yn y
gyfres Cantorion o Fri. Mae gan
Gymru doreth o gantorion
bydenwog ar hyn o bryd, a chwaeth
yr awdur, Alun Guy, sy’n gyfrifol
am y detholiad hwn sy’n cynnwys
Bryn Terfel, Rhys Meirion, Gwyn
Hughes Jones, Rebecca Evans,
Katherine Jenkins a Stuart Burrows -
dyna i chi fawrion y byd cerddorol
yn ddi-os!

Ydyn, maen nhw’n enwau
cyfarwydd ond yn y gyfrol hon cawn
gyfle i ddod i’w hadnabod yn well -
mwy am eu cefndir, y person tu 6l
i’r wyneb cyfarwydd - a darganfod
rhai pethau na wyddai neb amdanynt
cyn hyn!

Ar lwyfan y Byd. Alun Guy.
Gwasg Gomer £8.99

welwn ninnau yma yng Nghapel
Salem golled ar ei 6l. Roedd yn
ffrind dibynadwy a ffyddlon i lawer.
Roedd Elwyn Hughes yn Wr
bonheddig yng ngwir ystyr y gair.

Mae’r hyn mae wedi gadael ar ei
0l i genedlaethau o blant a’u rhieni
yn llawer mwy na’r Cwricwlwm
Cenedlaethol - yr Urdd,
eisteddfodau, diwylliant Cymraeg;
ond yn fwy na dim ac yn bwysicach,
ei hynawsedd a’i garedigrwydd, ei
ymroddiad a’i ddidwylledd. Roedd
parch mawr iddo ac roedd pawb yn
ei hoffi.

Roedd Elwyn wedi brwydro i gael
adeiladau digonol i Ysgol Garth
Olwg a bu llawer yn son am y
tristwch na chafodd gyfle i weld yr
ysgol newydd yn agor. Ond meddai
Alison “Mae ffordd arall o edrych ar
bethau. Mae’r ysgol wedi cau nawr
—ei ysgol ef.”

Mae’n cydymdeimlad yn mynd i
Alison a’r teulu. Roeddynt i gyd yn
ei hoffi a’i barchu a llwyddodd i
berswadio rhai o’r teulu i ddanfon
eu plant i Ysgol Gymraeg Penybont
ar Ogwr. Er ei fod yn ddyn preifat
iawn, roedd yn gallu siarad dros
Gymru, yn arbennig addysg
ddwyieithog yn Ne-ddwyrain
Cymru. Drwy ei gymeriad hoffus
a’i ymroddiad fe chwaraeodd rhan
blaenllaw yn nhwf addysg Gymraeg
a chrythau’r iaith yn yr ardal hon.
Bydd colled mawr ar ei 6l. 3



TONTEG A PHENTRE'R EGLWYS

Gohebydd Lleol: Meima Morse

Dyrchafiad

Llongyfarchiadau calonnog a phob
dymuniad da i Emyr Adlam ar ei
ddyrchafiad i fod yn Rheolwr
Systemau Gwybodaeth Technegol
yn Ysbyty Brenhinol Morgannwg.

Marwolaeth

Tristwch llwyr oedd y newyddion
am farwolaeth Elwyn Hughes.
Brwydrodd yn ddygn i goncro’i
afiechyd a hynny gyda’r un
dycnwch a dyfalbarhad a
ddefnyddiodd pan yn athro yn Ysgol
Gynradd Gymraeg Pont Sion Norton
ac wedi hynny, hyd ei farwolaeth,
fel Pennaeth Ysgol Gynradd
Gymraeg Gartholwg.  Anodd yw
credu mai brodor o’r Gogledd oedd
Elwyn gan iddo roi ei wasanaeth
diflino o ddechrau ei yrfa yma yn y
De ac anodd, erbyn hyn, oedd
gwahaniaethu rhwng ei acen ef ag
un y rhai oedd wedi eu geni a’u
magu yma yn y De. Mae pawb a
gafodd y fraint o gyd-droedio ag ef
neu a fu o dan ei ddylanwad tawel a
chadarn yn gytin nad aiff enw
Elwyn neu “Mr Hughes” byth yn
angof. Os bu person erioed a
gysegrodd ei fywyd i Addysg
Ddwyieithog Elwyn Hughes oedd y
person hwn. Ein braint ni oedd ei
adnabod.

Cymrodd ei wasanaeth angladdol
le ar yr ail ar hugain o Fedi yng
Nghapel Salem ac, fel y disgwylid,
roedd y capel dan ei sang. Y
Parchedig Peter Cutts oedd a’r gofal
am y gwasanaeth ac roedd yr
awyrgylch yn gynnes a chytln.
Darllenwyd gan Mr Herbie Rees a
Mrs. Marilyn Tomlinson,
chwaraewyd yr organ gan Howard
Morse gwrandawyd ar ddatganiad
cerddorol ardderchog gan blant
Ysgol Gartholwg ar dap. Estynnir
cydymdeimlad gwresog yr ardal at
Alison, ei gymar ffyddlon, ac at
deulu Elwyn.

Capel Salem:

Rhwng y Gwasanaeth Cymraeg a’r
Cwrdd Teuluol ar fore Sul mae’r
bobl ifainc yn brysur wrth eu
stondin Masnach Deg ac mae’r
fenter yn profi i fod yn llwyddiant
ysgubol. Daliwch ymlaen i’n
harwain i fod o fudd i eraill.

Llongyfarchiadau i Ieuan Cutts ar
ei Iwyddiant yn ei arholiadau Lefel
A. Bydd Ievan yn dilyn cwrs
B.Eng. ym Mhrifysgol Abertawe a
dymunir y gorau posibl iddo.

Nid yn Ne Amerig mae Megan,
chwaer leuan, bellach. Ail gydiodd
yn ei thaith oddi amgylch y byd
wedi cyfnod adref yn helpu i edrych
ar 0l ei thaid, y diweddar Gwyn
Thomas. Erbyn nawr mae hi wedi
troi ei llwybrau tua’r Dwyrain a
threulio ychydig o amser yng
Nghambodia a Vietnam. Diddorol
iawn yw ei disgrifiadau o’r tlodi
sy’n para i amlygu ei hun yn Phnom
Ranh, sef prif ddinas Cambodia -
creithiau sy’n dwyn i gof y gyflafan
y bur Kmer Rouge yn gyfrifol
amdano’n yr 80au. Mae’n debyg
bod y terfysgwyr hyn am sicrhau eu
bod yn cael gwared ar y rhai a allai
darfu ar eu pwer nhw. O ganlyniad,
lladdwyd athrawon, meddygon ac,
yn ychwanegol, pobl a oedd yn
gwisgo sbectol?! Cyferbyniad llwyr
1’w phrofiad yng Nghambodia oedd
ymweliad Megan a’r temlau, o’r
7fed. ganrif, yn Nha Trang yn
Vietnam. Gorffennodd Megan ei
llythyr gan ddweud ei bod yn aros
am fws i Hoi An. Enwau o fyd arall
bron,- Phnom Ranh, Nha Trang, Hoi
An. Cariwch ‘mlaen 1 rannu’ch
profiadau a ni Megan.

Gwefan Gwyliau
Newydd

Annwyl Gyfeillion,

Fedrwch chi ein helpu?

Y mae cynllun Gwyliau Cymraeg y

Mentrau laith yn cael gwefan

newydd.
www.gwyliaucymraeg.co.uk

Fe fydd yn adnodd gwerthfawr i
unrhyw un sydd 4 diddordeb yn yr
iaith Gymraeg ac am gael gwyliau
drwy gyfrwng y Gymraeg. Cyfle
gwych i ddysgwyr gael mwy o gyfle
1 ymarfer yr iaith.

Ydych chi yn adnabod rhywyn
sy’n darparu llety/bwyty/tafarn/
atyniad drwy gyfrwng y Gymraeg?
Does dim cost i gael bod ar ein
gwefan, cyfle arbennig 1 gael
hysbysebu'n rhad ac am ddim!

Fe fyddwn yn falch iawn o glywed
gennych.

Cysylltwch a4 Carys Dafydd,
Swyddog Gwyliau Cymraeg, Menter
laith Gwynedd, 38 — 40 Stryd Fawr,
Caernarfon.LL55 1RH
Ffon 01286 674112
ebost post@gwyliaucymraeg.co.uk
diolch yn fawr

Carys Dafydd

Swyddog Gwyliau Cymraeg
Menter Taith Gwynedd

38 - 40 Stryd Fawr, Caernarfon,
Gwynedd, LL55 1RH.

01286 674112

Aelwyd y Bont
7.30 Bob nos Lun
yng Nghlwb y Bont,
Pontypridd
croeso i aelodau newydd
Ffoniwch Del Caffrey
01443 493184

Gwefan Maes
Awyr

Mae Maes Awyr Rhyngwladol
Caerdydd (CWL) wedi cyhoeddi
newidiadau helaeth i’w hunaniaeth
gorfforacthol a fydd yn cael eu
gweithredu dros y misoedd nesaf.

Bydd strategaeth y maes awyr yn
canolbwyntio ar rol fwy gweithredol
yn y broses o drefnu teithiau a bydd
gwasanaeth archebu dros vy
rhyngrwyd tebyg i’r rhai a ddarperir
gan gwmniau hedfan.

Ewch 1 weld y gwybodaeth ar
www.cwlfly.com.

Yn anffodus does dim gwybodaeth
yn Gymraeg.



PENTYRCH

Gohebydd Lleol: Marian Wynne
|

PRIODAS

Dymuniadau gorau i Awen Penri,
Pantbach, ar ei phriodas a Gareth
Skelding yng Nghastell Ffwnmwn ar
y 3ydd o Fedi. Y morwynion oedd
Llio Penri a Lisa Skelding,
chwiorydd y briodferch a’r priodfab,
a’r forwyn fach oedd Robyn, merch
cyfnither Gareth. Rhodri Llywelyn a
Rhys Gruffydd oedd y gweision.
Cafwyd noson o adloniant yng
ngwmni’r grwp Radio Feynman,
ffrindiau Gareth, cyn-ddisgyblion o
Ysgol Gyfun Cwm Rhymni.

Mae Gareth yn gweithio fel
Rheolwr Lleoliadau i gyfres Dr Who
y BBC ac mae Awen yn gweithio yn
Elwa. Maent wedi ymgartrefu ym
Mhenylan, Caerdydd.

PRIODAS

Llongyfarchiadau i Angharad Rees a
Marc Evans ar achlysur eu priodas
yng Nghapel y Tabernacl, Efail Isaf
ar Fedi 10fed.

Gweinyddwyd y gwasanaeth gan y
Parchedig Eirian Rees, yr organydd
oedd Carey Williams a’r delynores,
Ceri Anwen James. Darllenwyd rhan
o’r ysgrythur gan Rhian Huws a
soned gan Andrew Johnston.

Catrin Rees, chwaer y briodferch,
oedd y forwyn a’r morwynion bach
oedd nithoedd y priodfab, Bethan a
Poppy Evans. Stephen Evans, brawd
y priodfab, a Conrad Andersen oedd
y gweision.

Cynhaliwyd y wledd briodas yng
Nghastell Ffwnmwn gyda’r
gerddoriaeth yng ngofal y Liberty
Street Stompers, Jac y Do a’r Dave
Cottle Band. Yn dilyn mis mél yn
ne-orllewin yr Unol Daleithiau,
bydd y ddau yn dychwelyd i
Lundain lle maent yn gweithio fel
cyfreithwyr.

LLONGYFARCHIADAU
Llongyfarchiadau i Heledd a Jon
Hall ar enedigaeth lestyn Teifi allan
ym Melbourne. Mae Mamgu,
Elenid, wedi cyrraedd nol o
Awstralia ac yn falch iawn 0’1 hwyr
bach cyntaf, cefnder i Fflur ac Eiry
allan yn Ffrainc.

Awen Penri a Gareth Skelding

CYDYMDEIMLAD

Estynnwn ein cydymdeimlad ag
Eirlys Davies ar 6l colli ei brawd
yng nghyfraith yn ddiweddar.
’Roedd John Evans yn byw yn

Angharad Rees a Marc Evans

Llundain ac yn frawd i’r gantores
Ann Evans sydd yn adnabyddus am
ganu gweithiau Wagner ac yn un o
feirniaid Canwr y Byd yma yng
Nghaerdydd.

Hydref yn Amgueddfa
ac Oriel Genedlaethol Caerdydd

Bydd arddangosfeydd yr hydref yn
Amgueddfa ac Oriel Genedlaethol
Caerdydd yn dechrau cyn bo hir, a
bydd y rhaglen eleni yn cynnwys
dathliad agor Amgueddfa
Genedlaethol y Glannau yn
Abertawe, a chyfle arbennig i weld
enghreifftiau ardderchog o
gelfyddyd Oes Victoria o gasgliadau
preifat cyfoes.

Mae arddangosfa Cymru wrth ei
Gwaith (16 Medi - 8 Ionawr 2006)
yn edrych ar ddelweddau o'r
diwydiannau a fowldiodd Cymru.
Bydd peintiadau olew a lluniau
dyfrlliw gan artistiaid fel Thomas
Horner, Ceri Richards, Josef
Herman ac L.S. Lowry yn dangos
diwydiannau mawr Cymru, yn
cynnwys glo, llechi, llongau, dur a
chopr. Mae'r arddangosfa'n dangos
sut ddatblygodd y golygfeydd
diwydiannol o fod yn rhan o'r
traddodiad tirluniau rhamantaidd i
fod yn destunau celf yn eu hawl eu
hunain. Bydd taith tywys am ddim o
amgylch Cymru wrth ei Gwaith bob
dydd Sadwrn am 12.30pm.

Mae arddangosfa Breuddwydion
Oes Victoria: Casgliadau Celf y
19eg ganrif yng Nghymru (22
Hydref - 8 lonawr 2006), yn edrych
ar beintiadau a gweithiau ar bapur
or Oes Victoria oedd yn eiddo i
gasglwyr preifat a fu mor hael a
gadael eu casgliadau i'r Amgueddfa.
Bydd yna gyfle i weld gweithiau celf
rhagorol Oes Victoria o gasgliadau
preifat yng Nghymru, a dyma'r tro
cyntaf i lawer ohonyn nhw gael eu
harddangos. Bydd y rhain yn
cynnwys gweithiau Cyn-Raffaelaidd
gan Holman Hunt, Millais a
Rossetti, paentiadau neo-Glasurol
gan Leighton a Moore a thirluniau
gan Brett, Watts ac Inchbold. Bydd
taith tywys am ddim o amgylch
Breuddwydion Oes Victoria bob
dydd Sadwrn am 2pm.

Gobeithio y byddwch chi'n gallu
ymuno a ni yn ystod yr hydref i weld
yr arddangosfeydd rhad ac am ddim
yma. Bydd cyfres o sgyrsiau a
gweithgareddau i'r teulu yn cyd-fynd
a'r arddangosfeydd. Yn y cyfamser,
os hoffech ragor o wybodaeth croeso
ichiroi galwad ar 029 2057 3171.

5



I
EFAIL ISAF

Gohebydd Lleol:
Loreen Williams

Swyddi Newydd

Dyma'r amser o't flwyddyn pan fydd
amryw o bobl yn newid swyddi
neu'n dechrau mewn swyddi newydd
am y tro cyntaf.

Mae Gethin, mab hynaf Judith a
John Llewelyn Thomas, Nantcelyn
wedi trosglwyddo o Ysgol Gynradd
Y Dolau i Ysgol Gymraeg Pwll
Coch yng Nghaerdydd. Bydd Gethin
yn gofalu am Ymarfer Corff a
Chwaraeon yn yr ysgol.

Mae Menna Israel, Ffordd y Capel
wedi ei phenodi'n athrawes
Astudiacthau Busnes yn Ysgol
Uwchradd Maesteg.

Llongyfarchiadau gwresog i Eiri

Jones, Nantcelyn, sydd wedi ei
dyrchafu i1 Swydd Dirprwy
Gyfarwyddwr Nyrsio gydag

Ymddiriedolaeth Iechyd Penybont-
ar-Ogwr.

Mi ddechreuodd Gareth Eyres,
mab Dave a Rhian Eyres, Heol
Iscoed ar ei swydd gyntaf yn
Swyddog Datblygu gyda Menter a
Busnes yn yr Hendy ger Llanelli ar y
cyntaf o Fedi.

Dymunwn yn dda iawn i'r pedwar
yn eu swyddi newydd.

GENEDIGAETHAU
Llongyfarchiadau i Iolo a Catrin
Roberts, Nant y felin, Heol Ffrwd
Philip ar enedigaeth merch fach ym
Mis Mehefin. Mae Branwen a
Gruffydd wrth eu boddau gyda'i
chwaer fach newydd, Beca Haf.
Llongyfarchiadau hefyd i Petra
Davies a Lee Bowen, 1 Clos y Coed,
Pentre'r Eglwys ar enedigaeth merch
fach, Megan Elin. Dymuniadau
arbennig i chi eich tri oddi wrth holl
aelodau Cor Merched y Garth.

BRYSIWCH WELLA.
Dymunwn yn dda i Maralyn
Garnon, Heol y Ffynnon sydd wedi
bod yn derbyn triniaeth yn Ysbyty
Frenhinol Morgannwg yn ystod Mis
Awst. Dymunwn adferiad iechyd
buan a llwyr i chi, Maralyn.
Dymunwn yn dda hefyd i John
6 James, Heol y Ffynnon sydd wedi

bod yn derbyn triniacth ar ei lygad
yn ddiweddar.

PRIODAS ARIAN
Llongyfarchiadau i Liz a Martin
West, Nantyfelin a fu'n dathlu pen-
blwydd priodas arbennig yn ystod
Mis Awst. Llongyfarchiadau i Dave
a Rhian Eyres, Heol Iscoed a
hwythau hefyd wedi dathlu eu
priodas Arian yn ystod Mis Medi.

PRIODAS DDEIMWNT.

Mae gan Liz, Martin, Rhian a Dave
amser go faith i fynd i1 ddal i fyny
gyda record rhieni John Llewelyn
Thomas, sef Gwen a Len Llewelyn
Thomas o Gwmafan a fu'n dathlu
chwe deg blynedd o briodas yn
ystod gwyliau'r Haf.

ARHOLIADAU

Addewais yn rhifyn Mis Medi
fanylu ychydig ar ganlyniadau'r
arholiadau. Llongyfarchiadau i Ffion
Rees, Penywaun ar ganlyniadau
teilwng iwan yn ei Arholiad Uwch.
Mae Ffion wedi mynd i Goleg y
Brifysgol Abertawe i astudio Hanes
ac Astudiaethau Americanaidd. Pob
hwyl iti, Ffion.

Llongyfarchwn Dewi, brawd
Ffion, ar ganlyniadau da iawn hefyd
yn ei arholiadau TGAU.Yn 6l iT
chweched dosbarth fydd hanes Dewi
i astudio Mathemateg,
Cyfrifiadureg, Hanes a Bioleg.

PRIF SWYDDOG YSGOL
RHYDFELEN.

Cafodd Meilyr Dixey, Heol vy
Ffynnon ei benodi'n Brif Swyddog
Ysgol Gyfun Rhydfelen.
Llongyfarchiadau a phob dymuniad
da i ti. Llongyfarchiadau gwresog
hefyd 1 Meilyr ar ei ganlyniadau
arbennig yn yr Arholiad Uwch
Gyfrannol.

Y TABERNACL.

Bedydd.

Yn y Gwasanaeth Cymun ddechrau
Medi bedyddiwyd Moli, merch fach
Gethin a Carys Watts. Roedd nifer o

deulu Gethin o ardal Rhydaman a
theulu Carys o'r Rhondda yn
bresennol yn yr oedfa i gefnogi Moli
a'r teulu bach.

Aelodau Newydd.

Derbyniwyd tri o aelodau newydd
yn ystod yr Oedfa Gymun. Mae
Robert a Bethan Emanuel newydd
gartrefu yn y pentref yn Efail Isaf.
Mae Rob yn frodor o Dref Aberteifi
a Bethan yn hanu o'r Wyddgrug.

Bu Huw Roberts yn weithgar yn yr
eglwys ers tro, yn arwain Teulu
Twm gyda'i wraig Bethan. Ganwyd
Huw ym Mhentyrch a bu'n aelod o
Ysgol Sul Y Tabernacl cyn i'w deulu
symud i fyw i Fangor. Croeso ndl
atom Huw a chroeso cynnes iawn i
Rob a Bethan a loan bach i'n plith.

TEULU TWM.

Rwyf eisoes wedi son fod Meilyr
Dixey wedi ei benodi’n Brif
Swyddog yn Ysgol Gyfun
Rhydfelen. Gallwn ymfalchio fel
eglwys fod y ddwy ddirprwy
swyddog yn Ysgol Rhydfelen yn
aclodau o Deulu Twm hefyd, sef
Lisa Jones ac Eleri Evans. Tair allan
o bedair o'r Prif Swyddi yn cael eu
dal gan aelodau Teulu Twm.

Go dda chi'r Twmiaid.

TREFN YR OEDFAON AR
GYFER MIS HYDREF.

Hydref 2. Oedfa Gymun o dan ofal
ein Gweinidog.

Hydref 9. Gwasanaeth Cynhaeaf

Hydref 16.  Mr Geraint Rees,
Efail Isaf.
Hydref23.  Mr Alan James,
Llantrisant.
Hydref30. Y Parchedig Aled

Edwards, Cilfynydd.

Cefnogwch

Y CYMRO
Papur Cenedlaethol Cymru
ers 1932.
Ffonwich Edwina
01970 615000
am fanylion tanysgrifio.




Ysgol
Gynradd
Gymraeg

Llantrisant

Croeso

Braf yw gweld pawb yn 6l ar ol
gwyliau’r haf. Croeso arbennig i rai
aclodau newydd o staff, sef Miss
Lowri Rees (staff addysgu), Miss
Rhian Griffiths (Cymorth Athrawon)
a Mrs Helen Phillips (Cymorth
Unigol). Croeso cynnes hefyd i’r
disgyblion newydd sydd wedi
ymuno a ni. Yn ogystal & 32 o blant
bach newydd yn yr Uned Feithrin,
mae Jane a Jamie Gerry wedi dod
atom o Ysgol Gynradd Gymraeg
Llwyncelyn, Sophie Vaughan o
Ysgol Gymraeg Casnewydd a Leon
Scott o Brighton.  Gobeithio y
byddant i gyd yn hapus yn ein
cwmni.

Profiad gwaith

Diolch i Miss Rhian Myhre fu ar
brofiad gwaith yn yr ysgol yn
ddiweddar. Fe dreuliodd gyfnod ym
mhob dosbarth, yn arsylwi ac yn
helpu’r athrawon. Pob lwc iddi ar ei
chwrs ymarfer dysgu.

Goruchwylwyr Cinio

Mae Karen Pike, Cerris Davies a
Sarah Grant wedi dechrau gyda ni
fel goruchwylwyr cinio, ond rydym
yn dal i chwilio am fwy o gymorth.
Os oes diddordeb gyda chi yn y
gwaith, cysylltwch a’r ysgol os
gwelwch yn dda.

Arholiadau telyn
Llongyfarchiadau i’n cyn-
ddisgyblion a wnaeth yn arbennig o
dda mewn arholiadau telyn yn
ddiweddar.  Fe basiodd Megan
Stacey gydag Anrhydedd ac Amy
Nicholls, Jodie Rackley ac Isabella
Jones gyda Teilyngdod. Daliwch ati
ferched!

Llangrannog

Ar y trydydd ar hugain o Fedi fe
aeth 33 o ddisgyblion Blwyddyn 5 a
6 1 Langrannog 1 fwynhau
penwythnos o gymdeithasu yn
Gymraeg. Diolch i Mr Ryan
O’Neil, Mr Sion Williams, Miss
Lisa Thomas a Mrs Mair Hulse am
roi eu penwythnos i ofalu am y
plant.

Croeso Ms Smith

Croeso i Ms Smith i’r ysgol. Mae
Ms Smith yn dod o gwmpas y
dosbarthiadau am fore neu
brynhawn tra bod yr athrawon yn
cael eu cyfle i gynllunio, paratoi ac
asesu.

Croeso

Croeso i’r plant bach sydd newydd
ddechrau yn y Feithrinfa a’r
Nursery.  Gobeithio eu bod yn
mwynhau gwneud ffrindiau newydd.

Barclays

Diolch yn fawr iawn i Fanc Barclays
am roi siec o £1,500 i’r Feithrinfa.
Rydym yn ddiolchgar iawn iddynt.

Sioe Branwen

Ddydd Tau y pymthegfed o Fedi fe
gafodd yr adran lau Gymraeg a’r
adran lau Saesneg wledd gan
Stephen Atwell a oedd yn
perfformio stori Branwen. Roedd
yn anhygoel sut yr oedd yn gallu
cyfleu y cymeriadau i gyd a chynnal
diddordeb pawb. Ardderchog yn
wir!

Llongyfarchiadau
Llongyfarchiadau i Joel Dyer sydd
wedi llwyddo i gael lle yn y
Gerddorfa Genedlaethol i Blant yn
chwarae’r Corn Ffrengig.
Llongyfarchiadau Joel!

Cerddorfa

Bydd cerddorfa’r ysgol yn dechrau
gydag arweinwraig newydd o’r enw
Samantha Morgan. Fe fydd Sam yn
cymryd drosodd oddi wrth Zoe
Coombes. Mae Sam yn gyfarwydd
a rhai o’r plant oherwydd bod hi’n
dysgu piano iddynt.

Myfyrwraig
Mae Zoe Coombes nawr yn
fyfyrwraig yn Nosbarth 4 gyda Ms
Roberts ac wrth ei bodd yn gweithio
gyda’r plant.

Cystadleuaeth Class 4 a 5§

Yn ystod tymor yr Haf fe gymrodd
Class 4 a 5 ran yng
nghystadleuaeth Dave Jenkins
Heritage Award. Roedd safon y
gwaith yn uchel yn 6l y beirniad,
ond dim ond un enillydd allai fod, a
gwaith Class 4 oedd y gorau. Hefyd
fe gymrodd Class 5 ran mewn
cystadleuaeth ar Bute Dowry, ar 6l
cael eu hysbrydoli gan eu hathrawes
Mrs Julie Elliot a oedd wedi bod yn
gweithio ar Gastell Caerdydd.
Mae’n rhaid ei bod wedi gweithio’n
galed iawn oherwydd erbyn hyn mae
pecyn addysg ar gael i arwain
astudiaeth ar Gastell Caerdydd. Fe
fydd rhywfaint o waith y plant yn
cael ei arddangos yn Arddangosfa
Burges yn yr Hen Lyfrgell, Working
Street am dair wythnos yn dechrau
ar y 7fed o Hydref. Fe fydd
disgyblion yn cael mynychu cyrsiau
ymarferol fel - trin cerrig a cheisio
cerfio gargoel eu hunain.

Dirgelion yr
Ogofau

Mae Don Llewellyn, Pentyrch, wedi
cyhoeddi llyfryn arall yn y gyfres
Garth Domain sy’n disgrifio’r
ogofau a’r darganfyddiadau o’r Oes
Efydd ar fynydd y Garth Isaf i’r
gogledd o Radyr. Mynnwch gopi
drwy ffonio 029 20890535.

Mae
Ysgol Steiner Caerdydd
yn chwilio am athro neu
athrawes
i ddysgu Cymraeg i’'n plant
oed 6 i 8. Dwy wers yr wythnos.
Rhaid gallu addasu
i'r ffordd Steiner o addysgu.
Ymbholiadau:029 2019 0099
ebost:cardiffsteiner@aol.com




I
CREIGIAU

Gohebydd Lleol: Nia Williams
|

Priodas

Rai misoedd yn 6l priodwyd Bethan,
merch Gill a Bryn Jones, Parc y
Coed a Michael Ritchie, brodor o
Ynys Jersey, yn adeilad hardd
Cymdeithas Frenhinol vy
Celfyddydau ( y Royal Society of
Arts ) yn Llundain. Yn ystod y
seremoni darllenwyd cerdd Anne
Morrow Lindbergh Gift from the
Sea, gan un o ffrindiau’r par ifanc,
Stuart Philip. Yna canwyd
Bugeilio’r Gwenith Gwyn gan griw
o ffrindiau, i gyd yn gyn-
ddisgyblion Ysgol Gyfun Llanhari, o
dan arweiniad Geraint Pickard.
Wedyn darllenodd Geraint benillion
o waith tad y briodferch. Tra bod
Bethan a Michael a’u tystion yn
llofnodi’r gofrestr, canwyd madrigal
gan Rachel Palmer, ( cyfnither
Bethan), Sarah Draper a Gareth
Moss, triawd sy’n canu’n gyson

gyda’i gilydd. Ar ddiwedd y
seremoni ymunodd y gynulleidfa i
ganu Calon Ldn 1 gloi

gweithrediadau ffurfiol diwrnod
hwyliog a chofiadwy. Cynhaliwyd y
neithior a pharti’r hwyr hefyd yn yr
un adeilad a threuliodd y par ifanc
eu mis mél ar Ynys Cuba yn India’r
Gorllewin. Mae’r ddau yn parhau i
fyw a gweithio yn Llundain.

I Bethan a Michael

Yr haul yn llonni Ebrill
A blagur ar y coed,

Y gog ar fin dychwelyd
A ninnau’n cadw oed,;

Yn llawn o hwyl yn llawenhau
Yn wenau down i uno dau.

Boed heulwen ar y fodrwy,
Boed heulwen ar y daith,
Boed esmwyth y tramwyo
Ar hyd y siwrnai faith,
A boed y byd i gyd yn gan
Yn seiniau mwyn y plantos man.

B.J.

Bethan a Michael

Cyflwynwyd yr englyn hwn o
waith y diweddar J. Lloyd Jones,
tad-cu Bethan, i’r ddau, gan
ddymuno pob bendith, hapusrwydd
ac iechyd iddynt gyda’i gilydd.

Happiness and God’s blessing — on you both
Many be your offspring;

To each other closer cling —

Hearth love makes life worth living.

Doctor Menna

Llongyfarchiadau gwresog 1 Dr
Menna Davies, Ty Sion. Graddiodd
Menna gydag Anrhydedd mewn
Meddygaeth yr haf yma. Bellach
mae hi’n gweithio fel meddyg yn
ysbyty’r Countess of Chester, Caer,
ac yno y bydd am gyfnod o ddwy
flynedd. Pob dymuniad da 1 ti
Menna.

Gradd dda

Da iawn ti, Sara Canning ar ennill
gradd dda mewn Mathemateg o
Brifysgol Caerdydd yr haf yma.
Deallwn dy fod am ddilyn cwrs
dysgu ym Mhrifysgol Caerdydd —
dymunwn yn dda i ti.

Llongyfarchiadau ...

. 1 Alison Cox, Maes y Coed ar

ennill Diploma mewn Cymraeg
Dwys gyda rhagoriaeth o Brifysgol
Morgannwg yr haf yma — ac ar ben
hynny am sicrhau gradd A yn
Arholiad Defnyddio’r Gymraeg
Uwch. Ardderchog Alison — a na,
dyw treulio’r haf yn Ffrainc ddim
wedi pylu dim ar dy barabl Cymraeg
di!
...Morgan Rhys Williams ar ennill
pencampwriaeth ‘knock-out’ golff
yr ieuenctid trwy guro David
Skinner ddiwedd y tymor.

Atgof melys ...

Mae’n siwr bod llawer o drigolion
Creigiau yn cofio teulu bach
arbennig o dalentog fu’n byw yma
ar Heol Pantygored tan ychydig yn
0l - teulu’r Schutz, symudodd i’r
Almaen oherwydd gwaith y tad.
Serch gadael Cymru - anghofion
nhw mo’u gwreiddiau - a bu Rachel
yn fuddugol ar yr unawd i ferched
yn Eisteddfod Genedlaethol vy
llynedd. Wrth bori ar wefan
newyddion y BBC darllensom y
pennawd ‘Soprano o Gymru i ganu
yng nghyngerdd coffa 9/11° . A
phwy oedd y soprano honno - ond
neb 1lai na Rachel Schutz!
Cynhaliwyd y gyngerdd gerllaw
Ground Zero, Efrog Newydd i
goffau yr holl bobl ddiniwed gafodd
eu lladd yng nghyflafan 9/11 bedair
blynedd yn 6l.

Bellach mae Rachel yn astudio
Cerdd ym mhrifysgol Efrog
Newydd, a bu’'n canu pump o
ganeuon yn y gyngerdd arbennig
yna. Pob dymuniad da i ti Rachel —
yn dy astudiaethau ac i’r dyfodol —
oddi wrth dy gyfeillion yma'n y
Creigiau.

Rachel Schutz



Tymor llwyddiannus tim golff
ieuenctid Creigiau

Canlyniadau arbennig!
Llongyfarchiadau i

holl
ddisgyblion Creigiau wnaeth mor
arbennig o dda yn eu harholiadau yr
haf yma. Dymunwn yn dda i’r

canlynol wrth iddynt ddilyn
llwybrau cyffrous wedi ennill
graddau Lefel A arbennig o dda —
Lowri Jones sy’n mynd i astudio ym
mhrifysgol Aberystwyth, Ffion
Canning sy’n gadael am brifysgol
Abertawe 1 ddilyn cwrs nyrsio,
Heulwen Rees (tair A!) sy’n
bwriadu cymryd blwyddyn arall i
wneud gwaith gwirfoddol cyn
dechrau ar gwrs Meddygaeth yn
Glasgow a Siwan ap Rhys (tair A!)
sy ar fin cychwyn yng Ngholeg
Brenhinol Cerdd a Drama,
Caerdydd.

Roedd yna gnwd o lwyddiannau
yn Lefelau TGAU ac A.S. yn
ogystal — da iawn chi wir a phob Iwc
yn 'y rownd nesa!

Cerddorion

Llongyfarchiadau i’r Herbertiaid ar
eu llwyddiant. Mae Geraint wedi
cael gradd 6 piano gydag anrhydedd
a gradd 3 cello gydag anrhydedd,
Catrin gradd 5 trwmped gyda chlod
a gradd 3 piano ac Aled gradd 2
corned gydag anrhydedd a gradd 1
theori.

Priodas Aur

Llongyfarchiadau gwresog i’r Parch.
Hywel Lewis a’i wraig Hilary wedi
iddynt ddathlu eu priodas aur ym
mis Awst eleni. Ymlaen at y garreg
filltir nesa, gyfeillion a boed i chwi
iechyd a dedwyddwch.

Jacob, Tomos, Morgan, Gareth,
Mark, Kyle, Mathew, Adam,
James, Rhys

Dan gapteiniacth Gethin Davies
mae tim ieuenctid Clwb Golff y
Creigiau wedi cael tymor
llwyddiannus dros ben.

Enillwyd eu cynghrair, sef De-
Ddwyrain Cymru, er mai tim ifanc
o blant 14-16 mlwydd oed sydd gan
y clwb. Gareth Phillips yw seren y
tim ac y mae e a’i frawd Mathew,
Tomos Rees a Mark Baird wedi cael
eu dewis i1 chwarae i dim
Morgannwg dan 16. Cafodd Rhys
Jones Iwyddiant arbennig yng
nghystadleuaeth ryngwladol
Weetabix ar gwrs Forest-in-Arden,
Swydd Rhydychen, wrth ddod yn
bumed allan o blant dan 15 mlwydd
oed Prydain.

Ym mhencampwriaeth flynyddol
ieuenctid y clwb, ddiwedd mis
Awst, Gareth Phillips oedd yn
fuddugol, Morgan Williams yn ail a
Tomos Rees yn drydydd. Chwarae
o’r safon uchaf oedd yn nodweddu’r
gystadleuaeth.

Dymunwn bob llwyddiant i’r tim
yng ngemau olaf y tymor yn erbyn

timoedd gorau Cymru. G.T.
% CAPEL SALEM
TONTEG

GWASANAETHAU CYMRAEG
DYDD SUL 9.30 -10.30am
Y GYMDEITHAS GYMRAEG
POB NOS WENER 7.00 - 8.30pm
Cyfle i gymdeithasu a mwynhau cwmni
Cymry Cymraeg.
CROESO CYNNES I BAWB
Parch Peter Cutts
(02920 813662)

Cyfle i dderbyn
hyfforddiant iaith
Gymraeg gyda
bwrsari sabothol!

Diben y Cynllun Sabothol iaith-
Gymraeg yw rhoi cyfle i athrawon,
darlithwyr neu hyfforddwyr sy’n
dymuno dysgu trwy gyfrwng y
Gymraeg neu’'n ddwyieithog i
dderbyn hyfforddiant iaith ddwys,
ynghyd a hyfforddiant methodolegol
mewn dysgu cyfrwng-Cymraeg a
dwyieithog, a gwybodaeth arbenigol
o derminoleg benodol ei maes neu
arbenigedd.

I ddechrau, mae’r cynllun wedi’i
anelu at y rheini sy’n gallu siarad
Cymraeg yn weddol rhugl, naill ai
fel siaradwyr iaith gyntaf neu
ddysgwyr, ond bod diffyg hyder
ganddynt neu ddiffyg terminoleg
arbenigol yn y Gymraeg er mwyn
gallu defnyddio’u sgiliau mewn cyd-
destun proftesiynol.

Bydd ymgeiswyr llwyddiannus ar
gyfer y Cynllun Sabothol yn cael lle
ar y Rhaglen Genedlaethol i
Hyfforddi Ymarferwyr, cwrs
hyfforddi llawn-amser am dri mis.
Bydd y Cynllun Sabothol yn ad-dalu
costau staff dros-dro i ymgymryd &
dyletswyddau’r ymgeisydd i
gyflogwyr yr ymgeisydd, a bydd y
cynllun hefyd yn ad-dalu costau
teithio a chynhaliaeth i’r ymgeisydd.
Bydd pump cwrs yn cael eu cynnal
dros y ddwy flynedd nesaf. Mae’r
cwrs cyntaf yn cychwyn ym mis
Ionawr 2006 a bydd yn cael ei redeg
gan Ganolfan Bedwyr. Bydd y cwrs
yn cael ei gynnal mewn dau leoliad,
Prifysgol Cymru, Bangor a
Phrifysgol Caerdydd. Y dyddiad cau
ar gyfer derbyn ceisiadau yw 21
Hydref 2005.

Os hoffech chi dderbyn mwy o
wybodaeth a ffurflen gais,
cysylltwch a:

Sector Ysgolion: Tim Sabothol
Ffon: 029 2082 3047

E-bost:
Cynllun.Sabothol@Wales.gsi.gov.uk
Sector Addysg Bellach a
Hyfforddiant Tim Sabothol

Ffon: 01443 663714

E-bost:
CynllunSabothol@elwa.org.uk

Cantorion Richard Williams.
Llongyfarchiadau mawr 1 Mr
Richard Williams a Chor Merched
Richard Williams sydd yn dathlu eu
penblwydd yn ddeugain oed eleni,
bydd cyngerdd dathlu ar ddechre
mis Hydref. Mwy yn y rhifyn nesa o
Tafod Elai.

Priodas Aur.

Llongyfarchiadau mawr i Brian a
Shirley Buckley, Heol Pengarreg
Cwmlai sydd wedi dathlu eu priodas
Aur yn ddiweddar. Bu Brian yn
aelod ffyddlon o gor Boneddigion y
Gan ers ei sefydlu dros hanner cant
o flynyddoedd yn 6l er ei fod wedi
gorfod rhoi’r gorau i'r cor ers rai
blynyddoedd bellach. Roedd Shirley
yn aelod o’r cor merched ers ei
sefydlu ond mae hithau wedi rhoi’r
gorau oherwydd afiechyd sydd wedi
amharu arni. Pob bendith iddynt yn
y dyfodol.

Salwch.

Mae llawer o’'m cyfeillion yn yr
ysbyty neu wedi bod yn ddiweddar.
Mae Mrs Gwennie John Stryd Fawr
Tonyrefail yn Ysbyty Brenhinol
Morgannwg ers thyw wythnos. Mae
wedi dioddef ers rhai blynyddoedd
ac wedi bod yn gaeth i’w haelwyd.
Roedd Gwennie yn aelod o Gapel y
Ton cyn ei gau ddwy flynedd yn 6l
Gwellhad buan iddi.

Mae Mr George Thorne wedi cael
triniacth lawfeddygol yn Ysbyty
Brenhinol Morgannwg. Mae lawer
yn well ac wedi dychwelyd adre.
Mae George yn aelod ffyddlon yn
Eglwys Dewi Sant Ton ac wedi bod
yn Warden am flynyddoedd. Dalied
i wella.

Mae Mr Bob May o Parcland wedi
cael triniacth lawfeddygol yn yr un
ysbyty ond wedi ei symud i
Lwynypia erbyn hyn. Gobeithio y
daw yn 6l yn fuan i rannu bwrdd a ni
yn San Sior, canolfan ddyddiol
Tonyrefail.

Gwellhad buan i Mr Glyn Davies
Dyffryn Clos Tonyrefail, yntau
hefyd yn Ysbyty Brenhinol
Morgannwg. Mae Glyn hefyd yn

Pob Iwc.

Dymuniadau gorau i Siwan Francis
sydd wedi symud i’w chartref
newydd yng Nghwrt y Brenin ym
Mhontypridd.

Dathlu

Llongyfarchiadau 1 Derick a
Margaret Ebbsworth, Graigwen
oedd yn dathlu eu priodas ruddem
mis diwethaf. Roedd yn ddiwrnod
arbennig wrth i’w pedwar mab,
Mike, Pete, Andrew a Jamie a’u

gyn aelod o gor Boneddigion Y Gan
ers ei sefydlu.

Gwellhad buan i Tony Gammon
cymydog i ni yn Tylchawen. Mae
adre ar 6l ysbaid yn yr un ysbyty.
Mae Tony hefyd yn gyn aelod o gor
Boneddigion Y Gan ac wedi cymryd
rhan flaenllaw ym mhwyllgorau’r
sefydliad.

Mae Mr a Mrs Gwyliam Stryd
Fawr, Ton, wedi bod yn diodde ers
amser hir. Gobeithio daw tro ar eu
byd hwythau. Pob hwyl i George ac
Eirwen.

Mae Mrs Clarice Iles, Heol Isaf
Cwmlai, wedi bod yn yr ysbyty am
gyfnod ond mae adre erbyn hyn.
Mae Clarice yn aelod ffyddlon yn
eglwys Dewi Sant Tonyrefail. Adeg
yr ail ryfel byd treuliodd amser yn y
lluoedd arfog “Y W.R.E.N.s “ Rwyf
wedi ei henwi yn “Ddryw Bach” am
ei bod yn fach o gorffolaeth ond yn
annwyl dros ben. Pob bendith arni.

Garddwyr Ton.

Mae sioe lysiau a ffrwythau
Garddwyr Tonyrefail ar Cylch wedi
bod yn llwyddiannus dros ben eleni
eto. Yng nghlwb y Glowyr Heol Y
Felin fel arfer cynhaliwyd y sioe.

Marwolaeth.

Fe syfrdanwyd Tylchawen yn
ddiweddar gan farwolaeth dra sydyn
Cliff Seymor. Geidw wraig Peggy
sydd ddim yn dda iawn ei hiechyd a
dau o blant, Dunville a Yvonne, a'u
teuluoedd. Cydymdeimlad dwys i'r
teulu i gyd.

teuluoedd ymuno & nhw i

fwynhau’r achlysur.

Priodas Aur.

Dymuna aelodau Capel Sardis,
Pontypridd ddanfon eu
llongyfarchiadau i’w gweinidog, y
Parch. Hywel Lewis a’i wraig,
Hilary wrth iddynt ddathlu eu
priodas aur ym mis Awst.

Sefydlu Gweinidog

Yn ystod mis Medi, fe sefydlwyd
gweinidog newydd ar gapel Sgwar y
Castell, Trefforest. Mae'r Parch.
Gethin Rhys yn hannu yn wreiddiol
o Gaerdydd, ond fe gafodd ei addysg
uwchradd yn Ysgol Gyfun
Rhydfelen, ac yn Rhydyfelin mae'n
byw erbyn hyn, gyda'i wraig Fiona
a'u plant Elinor a Sioned.

Fe fu Fiona a Gethin yn gyd-
wardeniaid ar Goleg Trefeca, sir
Frycheiniog, am saith mlynedd cyn
symud it ardal yn 2003 pan
gymerodd Gethin swydd gyda Cytiin
a Fiona swydd gyda Chyngor
Gweithredu Gwirfoddol Cymru.

Meddai Gethin, "Ar ol dwy
flynedd a hanner o deithio i
Gaerdydd i weithio fe fydd yn braf
gweinidogaethu yng nghylch fy
nghartref, it gymdeithas leol yn
Nhrefforest ac ochr yn ochr &
chaplan y Brifysgol."

Cynhelir oedfa yn y capel bob Sul
am 11, ac mae croeso 1 bawb. Er mai
Saesneg yw prif iaith yr oedfa, mae
nifer dda ot aelodau yn Gymry

Cymraeg.

Fe rennir gweinidogaeth Gethin a
chapel yr Eglwys Ddiwygiedig
Unedig yn y Porth.

Bydd capel Sgwar y Castell,
Trefforest, yn dathlu ei

ganmlwyddiant ym mis Hydref.
Bydd adrddangosfa am hanes y
capel ar agor it cyhoedd ar Ddydd
Mercher 5ed Hydref o 10 y bore tan
4 y prynhawn. Cynhelir oedfa
ddathlu arbennig am 2.30 vy
prynhawn ar Sul, 9fed Hydref, a
bydd croeso i bawb ymuno a'r
dathlu.

Diwrnod i’r Teulu

Roedd Diwrnod Teulu'r Fenter yn
lwyddiant ysgubol ar Fedi’r 18fed,
daeth dros 200 o bobl i'T Mochyn Du
i fwynhau't BBciw a sioe Martyn
Geraint! Y gobaith yw cynnal
digwyddiad tebyg eto cyn vy
Nadolig, os y cawn ni hyd i leoliad
digon mawr o dan do!!

Gwyl Gymraeg i Gaerdydd

Mae Menter Caerdydd yn cynnal
cyfarfod cyntaf Fforwm Mudiadau
Cymraeg Caerdydd yng Ngwesty
Churchills, Llandaf, Ddydd Iau,
Hydref y 13eg am lyp. Prif nod y
fforwm yw trefnu Gwyl Gymraeg yn
y ddinas fis Mehefin nesaf — Gwyl
fydd yn cwmpasu’r Celfyddydau,
Chwaraeon, Ysgolion, Busnesau
ayb. Os hoffech fod yn rhan o’r
Wyl gyffrous hon, cysylltwch 4 Sian
yn y swyddfa neu ebostiwch
sianlewis@mentercaerdydd.org.

Taith Siopa i Gaerfaddon

Fe fydd y Fenter yn trefnu bws i
siopa 1 Gaerfaddon Ddydd Sadwrn,
Hydref y 29ain. Cyfle gwych i
wenud eich siopa Nadolig!
Tocynnau’n £12 ar gael drwy ffonio
Angharad yn y swyddfa neu
ebostiwch
angharad@mentercaerdydd.org

Cynlluniau Gofal Hanner Tymor
Menter Caerdydd

Fe fydd y Cynlluniau yn cael eu
cynnal mewn 2 ganolfan yn ystod yr
Hanner Tymor — Ysgol Treganna ac
Ysgol y Berllan Deg. Fe fydd y
cynlluniau yn rhedeg o Hydref y
24ain 1 Hydref yr 28ain. Mae’n
bosib y bydd y cynlluniau yn brysur
iawn, felly’r cyntaf i’r felin.... Am
ffurflen gofrestu, cysylltwch a
Rachael Evans ar 029 20 56 56 58
neu
rachaelevans@mentercaerdydd.org

Cwis Cymraeg

Fe fydd cwis Cymraeg nesaf y
Fenter yn cael ei gynnal Nos Sul,
Hydref y 30ain yn y Mochyn Du
am 8yh. £1 y person

Noson Blasu Gwin

Nos Lun, Tachwedd 14, 2005
Le Gallois
7.30yh
£12
Fe fydd lluniaeth ysgafn yn

gynwysiedig yn y pris

Martyn Geraint yn cael hwyl gyda’r plant

Beirdd mewn Bar

Noson yng nghwmni’r Taeogion
Ceri Wyn Jones, Tudur Dylan
Jones ac Emyr Davies

Nos Wener, Tachwedd y 4ydd
7.30yh
Tafarn y Duke of Clarence,
Treganna

Tocynnau’n £5 o flaen llaw
neu £6 wrth y drws

Cynllun Pontio CYD

Mae cynllun cyffrous gan Cyd i
helpu troi dysgwyr yn siaradwyr
Cymraeg go iawn - Y Cynllun
Pontio.
Sut mae'n gweithio?
Mae Cyd yn llunio rota o bobl sydd
yn barod i roi hanner awr i fynd i
siarad & dysgwyr yn eu
dosbarthiadau. Bydd eu tiwtor yn
dweud wrthych beth i'w wneud.
Bydd trefnydd Cyd yn rhoi amser;
dyddiad a lleoliad i chi fynd i
ddosbarth Cymraeg am yr hanner
awr olaf. Bydd y tiwtor wedi
rhannu'r dysgwyr yn grwpiau bach a
bydd pob gwirfoddolwr/aig fel chi
yn sgwrsio ag un o'r grwpiau.
Pam mae'n gynllun mor dda?
Mae Cymry Cymraeg fel chi a
dysgwyr yn yr ardal yn dod i nabod
ei gilydd yn yr iaith Gymraeg, ac yn
dod i arfer siarad Cymraeg a'i gilydd
Wrth gael nifer o siaradwyr rhugl ar
y rota mae'r amser y mae gofyn i chi
fel un unigolyn ei roi yn fychan,
rhyw awr neu ddwy y flwyddyn.

Mae'r dysgwyr yn dod i arfer a
Chymraeg go iawn yn yr ardal lle
maen nhw'n byw; a hynny'n
rheolaidd.

Mae llawer sydd wedi ymuno a'r
cynllun hwn i hyrwyddo'r defnydd
o't Gymraeg ym mhob ardal yng
Nghymru yn dweud cymaint maen
nhw'n mwynhau'r profiad. Ffordd
fach syml i wneud cyfraniad mawr i
gynnal y Gymraeg a'i hadfer i'w
phriod le

Onid y ffaith bod y plant yn
dysgu't Gymraeg yn yr ysgol sydd
yn bwysig? Mae hynny'n bwysig
wrth gwrs ond cofiwch mai'r
oedolion yn y cartref sydd yn
gwneud y penderfyniadau pwysig,
rhai fel beth yw iaith y cartref, ac i
ba ysgol mae'r plant yn mynd.

Dewch, ymunwch 4 ni i helpu
cynnal ein hiaith.

Felicity Roberts Is-gadeirydd Cyd
e-bost: cyd@aber.ac.uk
neu cysylltwch a
Rhian James 01685 877183

TRAFODAETH AR “ACHUB
IAITH” GARETH MILES

Byddai yn braf pe bai modd addo achub
yr iaith Gymraeg ar 20/10/05! Mae’n
siwr na fydd hi ddim mor hawdd. Serch
hynny fe fydd trafodaeth ddifyr ar y
diwrnod yna fel rhan o gyfarfod
blynyddol y Fenter Iaith wrth i ni
groesawu sylwadau Gareth Miles,
dramodydd ac ymgyrchydd o
Bontypridd, wrth edrych yn 6l ac
ymlaen ar y frwydr dros yr iaith. Mae’r
cyfarfod yn cael ei gynnal thwng 7-9pm
ar 20/10/05 yn Y Miwni, Pontypridd.
Bydd y materion busnes yn cael eu
gwneud thwng 7-8pm gan edrych ar ein
hadroddiad blynyddol, ein cyfrifon a
dewis pwyllgor a swyddogion newydd
at y flwyddyn nesaf. Cawn ni anerchiad
Gareth Miles ar 6l 8pm a thrafodaeth
wedyn. Os ydych chi am chwarae rol
yn ymdrechion y Fenter o blaid yr iaith,
eisiau gwybod beth mae’r Fenter yn ei
wneud neu eisiau ymuno A&
phwyllgorau’r Fenter dewch i’r
cyfarfod. Does dim rhaid bwcio lle
ymlaen llaw er gellid gwneud hynny
neu gynnig ymddiheuriadau gan ffonio
01443 226386. Os hoffech chi weld y
cyfarfod yn ystyried cynnig penodol y
mae rhaid rhoi’r cynnig yn ysgrifenedig,
gan enwi cynigydd ac eilydd, i’r prif
weithredwr erbyn 5 o’r gloch ar l4eg
Hydref 2005. Bydd offer cyfieithu ar
gael fel bod modd i’r Ddi-Gymraeg
gyfrannu at y digwyddiad ac fe fydd te/
coffi ar gael cyn 7pm a chyn 8pm.
Dewch!

Ceisiadau am Gymorth

Mae llawer o waith prif weithredwr yn
ymwneud a4 rhwydweithio a siarad &
phobl eraill yn yr ardal. Yn aml iawn y
mae hyn yn golygu pobl nad sy’n siarad
Cymraeg neu gyrff sy ddim yn
defnyddio’r Gymraeg ar hyn o bryd
oherwydd dyna’r targed i newid y
sefyllfa. ~ Braf oedd cael cofrestri
diddordeb mawr yn y Gymraeg mewn
cyfres o gyfarfodydd yn ddiweddar.
Mae’r Cynghrair Gwirfoddoli yn
bartneriacth o fudiadau cymunedol a

12 gwirfoddol a drefnir gan Interlink yn

ddigon tebyg i’n Fforwm o Fudiadau
Gwirfoddol Cymraeg ond heb y
pwyslais ar yr iaith a chafwyd sawl corff
yn holi am gymorth cyfieithu yn eu
cyfarfod nhw. Yr un oedd y stori mewn
cyfarfod Asiantaeth Cyllido Cymru -
cewch ddeall yn syth pam roeddwn
wedi mynd i’r fan honno - lle roedd
ymwybyddiaeth cryf iawn o waith
mentrau iaith, symudiad tuag at
ddefnyddio’r Gymraeg ac eto ceisiadau
am gymorth cyfieithu a datblygu
prosiectau Cymraeg. Prosiect RAW -
sef Rhaglen ddarllen Ac ysgrifennu yn
Well y BBC oedd yn enghraiftt arall o
rwydweithio diddorol gan fod cyfle i
gefnogi ymdrechion staff y BBC i
sicthau ymrwymiad y prosiect at y
Gymraeg yn ogystal ag hyrwyddo enw
ac amcanion Menter laith ymhlith y 40
o fudiadau eraill oedd yn y cyfarfod.
Mae’r prosiect yn dechrau yn fuan ar y
teledu a’r radio ac fe fydd yn parhau am
gyfnod o dair blynedd i hyrwyddo
llythrennedd a diddordeb anffurfiol
mewn ysgrifennu a darllen. Yn amlwg y
mae hyn yn gyfle gwych i’r Fenter a
phobl eraill sydd am hyrwyddo darllen
ac ysgrifennu Cymraeg ac rydym yn
gobeithio gweld datblygu nifer o
weithgareddau megis clybiau darllen a
chwisiau ac ati. Os hoffech chi ein
cynorthwyo ni - dewch i’r cyfarfod
blynyddol i gynnig eich cymorth. Rwyf
yn gobeithio eich bod yn
gwerthfawrogi’r gwaith hyrwyddo a
wnaed ymhlith dros 90 o fudiadau
gwahanol a gyfeiriwyd atynt yn y fan
yma. Cewch syniad o faint ein gwaith
wrth ystyried bod y rhwydweithio hyn i
gyd wedi digwydd o fewn cyfnod o
24awr a bod gwaith arall y Fenter yn
parhau ar yr un pryd.

Lansio “WAW” yn y Fforwm
Mudiadau Gwirfoddol Cymraeg
Cafwyd cyfarfod arbennig iawn o
Fforwm Mudiadau Gwirfoddol
Cymraeg Rhondda Cynon Taf yn
ddiweddar yn Interlink. = Lansiwyd
“WAW” llawlyfr dwyieithog am hyn
sy’n digwydd yn y Gymraeg yn
Rhondda Cynon Taf. Cafwyd
cefnogacth Leighton Andrews AC a
Swyddogion Cyngor Rhondda Cynon
Taf Gill Evans o’r llyfrgelloedd a
Caroline Mortimer Swyddog Iaith yr
awdurdod i lansio’r llawlyft.

Yn anffodus ni fu modd i Lindsey
Jones fod yn bresennol ond y mae
diolch y Fenter yn fawr iddi hi a Rhian
James am eu gwaith caled yn paratoi’r
llawlyfr. Mae ambell i gamgymeriad
bach yn y llawlyfr ac erbyn hyn rwyf yn
sylweddoli taw fy mai i oedd hynny gan
nad oeddwn wedi gwerthfawrogi fy mod
i fod wedi prawf ddarllen y copi y ces i

cyn cyhoeddi....... o wel, dyna ni.
Gadewch i ni ganolbwyntio ar y
llwyddiant. Mae’r llyfryn yn edrych yn
wych ac y mae’n llawn iawn o
wybodaeth ddefnyddiol iawn. Mae’n
gynnyrch partneriaeth agos,
llwyddiannus, rhwng y fenter a’r
Cyngor Sir. Mae’n gyfraniad anferthol
at ddyfodol yr iaith yn Rhondda Cynon
Taf. Diddorol oedd gwrando ar y
siaradwyr yn y lansiad. Ar 6l i bawb
siarad roeddwn wedi sylweddoli bod
pob un ohonom oedd yn siarad wedi
dysgu’r Gymraeg fel oedolyn sydd yn
dystiolacth o lwyddiant y byd dysgu
Cymraeg a CYD a’r ffaith bod modd
newid iaith mewn ffyrdd gweddol
ddramatig.

Aeth y Fforwm ymlaen i drafod
gwaith ieuenctid yn yr ardal gyda
chyfraniadau defnyddiol iawn gan Wobr
Dug Caeredin, Urdd Gobaith Cymru
sy’n gwneud anferth o waith gwych yn
y cymoedd, Bwrdd yr laith Gymraeg a’u
strategaeth gynhwysfawr yn ogystal a
chydlynwyr CIC oedd yn gwneud eu
cyflwyniad cyhoeddus cyntaf gan
ddefnyddio offer PowerPoint. Nid yn
unig oedd swyddogion CIC wedi
llwyddo i wneud eu cyfraniad roeddynt
hefyd wedi gwneud ymdrech go dda at
ateb y cwestiwn mwyaf anodd i ni i gyd
- Ydych yn llwyddo i berswadio pobl
ifanc i ddefnyddio’r Gymraeg?

Phillip Cooper, Venture Wales, Iago
John, Menter a Busnes, U Deserve A
Medal yn y Cwlwm Busnes

Dyma siaradwyr nesaf y Cwlwm Busnes
sy’n cael ei gynnal o chwech o’r gloch
ymlaen ar 11/10/05 yn swyddfeydd
Cyngor Rhondda Cynon Taf Abercynon
- arwydd arall o’'n partneriacth gyda’r
Cyngor Sir. Mae Venture Wales a
Menter a Busnes yn asiantaethau sy’n
cefnogi pobl sydd am ddatblygu
busnesau, syniadau busnes neu ddechrau
busnesau hollol newydd. Cawn wybod
faint o gefnogaeth y mae modd iddynt
gynnig gan wrando arnynt yn y
cyfarfod. Cawn weld hefyd beth y mae
cwmni newydd u deserve a medal yn
cynnig trwy eu gwefan dwyieithog sy’n
ymdrechu yn benodol i gysylltu &
siaradwyr Cymraeg. Trefawyd y noson
gan Rhys James, ein swyddog busnes
rhan amser sydd ar gael ar 01685
882299. Bydd bwffe ar gael am 6pm ag
offer cyfieithu fel bod modd i bobl
busnes di-Gymraeg ymuno a ni yn y
cyfarfod.

GWASANAETHAU PLANT, ARIAN
A GWLEIDYDDIAETH

Byddwch wedi sylwi bod sawl cyfeiriad
gwerthfawrogol at ein partneriaeth
Iwyddiannus gyda Chyngor Rhondda

— "

Cynon Taf. Rydym yn falch o’r hyn
rydym yn gwneud mewn partneriacth
ond nid yw hyn i feddwl ein bod yn
hapus gyda phopeth o bell ffordd. Yn
aml iawn y mae enghreifftiau o fethu a
chadw at gynllun iaith yr awdurdod ac
aclod o’r Tasglu sy’n ceisio gwella
hynny rydym yn gweithio i sicrhau
llwyddiant y cynllun iaith. Rydym yn
gweithio hefyd i sicrhau dyfodol ein
gwasanaethau plant ac rydym wedi
cyfarfod gyda gwleidyddion Cabinet
Rhondda Cynon Taf a swyddogion
uchel adran gwasanaethau plant y
cyngor. Yn anffodus yr un yw’r neges
gan y ddau. Does dim arian i gynlluniau
chwarae’r Fenter.

O safbwynt y person cyfrifol sy’n
ceisio cynnal y gwasanaethau hyn rhaid
i mi bwysleisio na fydd dyfodol iddynt -
byddant yn cau - os nad oes cefnogaeth
ariannol yn dod gan Gyngor Rhondda
Cynon Taf. Ydw i wedi dweud hyn yn
ddigon clir i bawb gael deall y sefyllfa?
Mae rhybudd wedi mynd at ein clybiau
carco lleiaf llwyddiannus a gallen nhw
gau erbyn Nadolig. Mae Arweinydd y
Cyngor Russell Roberts wedi awgrymu
cyfarfod arall gyda Chadeiryddion y
Fenter os nad ydym yn fodlon ar
ganlyniad ein cyfarfod gyda staff y
cyngor. O safbwynt y cyhoedd, rhieni a
phrifathrawon y gwahanol ysgolion lle
mae’r gwasanaethau yn ogystal &
chynghorwyr a gwleidyddion eraill ac
arianwyr efallai y dylech chi feddwl am
ddod i’n cyfarfod blynyddol a gofyn
cwestiwn neu ddau?

Diolch yn fawr iawn i weddill staff y
Fenter sy’n gwneud gwaith godidog nad
wyf wedi cael cyfle i son amdano —
rydych yn gwybod ond ydych chi?
Cyfieithu, Ieuenctid CIC, Datblygu
Cymunedol, boreau coffi a
digwyddiadau dysgwyr, sesiynau agored
Llantrisant 07/10/05, Rhydywaun,
Treorci a Phontypridd — mwy o waith na
sydd o le yn y papur.......

STEFFAN WEBB
PRIFWEITHREDWR
MENTER IAITH

Os am

DIWNIWR

PIANO

Cysyllter a
Hefin Tomos
16 Llys Teilo Sant,
Y Rhath
CAERDYDD

Ffon: 029 20484816

Gynradd
Gymraeg
Castellau

Croeso.

Croeso i1 23 o blant bach newydd i'r

Feithrin a chroeso hefyd i Mrs.

Helen Jones i'r staff am ddau dymor.
Bydd dwy o gyn-ddisgyblion

Castellau yn treulio cyfnodau yn y

Feithrin a’r dosbarth Derbyn wrth

ddilyn cyrsiau yng ngholeg
Penybont. Croeso felly i Kelly
Bressington a Laura Thomas y
tymor hwn.

Llongyfarchiadau.

Llongyfarchiadau i un o athrawon yr
ysgol ar achlysur ei phriodas ym mis
Awst. Priododd Clare Kenny a
Kevin Griffiths yng Nghaerleon yn
ystod gwyliau’r Haf a dymunwn pob
hapusrwydd iddynt.

Trawsgwlad yr Urdd.

Dymunwn bob Iwc hefyd i dim
trawsgwlad yr ysgol yng
nghystadleuaeth trawsgwlad yr Urdd
yn Nhonyrefail ym mis Medi a
diolch i Mr Dafydd Davies am
hyfforddi'r plant.

Gwasanaeth Diolchgarwch

Bwriad yr ysgol eleni yw i godi
arian tuag at yr elusen U.N.I.C.E.F..
Bydd yr adran lau yn cadw baton i
redeg am awr a't babanod yn canu
hwiangerddi. Cynhelir y gwasanaeth
Diolchgarwch ar Hydref 19 a bydd
Mr Allan Pickard yn bresennol i
annerch y plant.

Diolch hefyd i Gymdeithas rieni a
ffrindiau’r ysgol am gyfrannu’n hael
tuag at yr ysgol y llynedd. Cafwyd
llenni newydd i'r neuadd a bwrdd
gwyn rhyngweithiol newydd i'r
adran iau.

Llangrannog .

Bydd 29 o blant a 6 o staff yr ysgol
yn treulio penwythnos ar ddiwedd
Medi. Byddant yn siwr o fwynhau’r
gweithgareddau a’r bwyd hyfryd.
Pob hwyl iddynt.

Ymweliad.
Yn ystod Mis Hydref hefyd bydd

YSGOL GYNRADD
GYMRAEG
EVAN JAMES

www.ysgolevanjames.co.uk

CROESO

Croeso a dymuniadau gorau i Mr
Trystan Griffiths sydd wedi ymuno
a’r staff ers mis Medi.

‘Y CYMRO’

’Roedd yn hyfryd gweld tudalen
gyfan am yr ysgol mewn rhifyn o
bapur newydd wythnosol ‘Y Cymro’
yn ystod gwyliau’r haf. ’Roedd
lluniau pob dosbarth ar y dudalen a
diolch i’r plant ac athrawon
gyfrannodd i’r dudalen.

YMWELIAD

Diolch i Mrs. Gwen Emyr, sy’n
ymweld a’r ysgol yn gyson am
gynnal dau wasanaeth cofiadwy ar
gyfer adran y babanod a’r adran iau.
Mwynheuodd

y plant y storiau o’r Beibl a’u
negeseuon pwrpasol.

ARDDANGOSFA

Aecth dosbarthiadau 7, 8, 11 ac 12 1
Amgueddfa Pontypridd i weld
arddangosfa wyddonol ‘Natur Yn Ei
Nerth’. Cafodd y plant gyfle i
arbrofi wrth fynd o gwmpas yr
arddangosfa.

TELEDU
’Roedd yn braf gweld rhai o blant yr
ysgol ar raglenni teledu “ Childhood
in Wales ”.

CHWARAEON

Llongyfarchiadau i Dylan Lewis a
Sam Edwards sydd wedi cael eu
dewis 1 dim rygbi rhanbarthol
Ysgolion Pontypridd o dan un ar
ddeg oed.

Mrs. Gwen Emyr yn cynnal
gwasanaethau yn yr ysgol ac
edrychwn ymlaen i'r ymweliad.

Jambori'r Urdd

Bydd plant blynyddoedd 4,5 a 6 yn
mynychu'r jambori flynyddol yng
Nghanolfan Hamdden Llantrisant ar
Hydref 17 ac maent yn brysur yn
ymarfer y caneuon hwylus.

FFYNNON TAF NANTGARW
A GWAELOD Y GARTH

Gohebydd Lleol: Martin Huws

CYMRO’N BODDI YNG NGWLAD
GROEG

Mae teulu a chymuned wedi eu
hysgwyd ar 6l i dad i dri o Ffynnon Taf
foddi pan oedd yn deifio ar ei wyliau
ger ynys Creta yng Ngwlad Groeg.

Cafodd Philip Jenkins, 54 oed o King
Street, ei sgubo gan lif cryf ar Awst 27
tra oedd yng Ngwlad Groeg gyda’i
gariad, Mary Cook o Waelod-y-garth.
Bu’r angladd yn Eglwys Sant Cadwg,
Pentyrch, ar Fedi 12 a chafodd ei gladdu
ym Mynwent Bronllwyn.

“Roedd yn ddyn onest oedd yn
meddwl am bawb,” meddai ei frawd
Stephen sy’n byw yn Llanilltud Fawr.
“Mae ei golli’n ergyd enfawr.”

“Rwy’n gweld ei eisiau’n fawr a ddim
yn siwr beth i wneud hebddo,” meddai
ei fab 20 oed Ben, myfyriwr ym
Mhrifysgol Morgannwg, Trefforest.
Roedd gan Mr Jenkins ddau lysfab,
Jason yn 25 oed a Neil yn 27 oed.

Cafodd mab hynaf y diweddar
Graham a Rosalind Jenkins ei eni ym
Mhentyrch. Aeth i Ysgol Uwchradd
Fodern yr Eglwys Newydd cyn graddio
ym Mholitechnig Cymru a gweithio fel
peiriannydd sifil i Sir Forgannwg Ganol,
cwmni Syr Alexander Gibb a Hyder. Yn
ddiweddar, bu’'n cynllunio pontydd i
gwmni W S Atkins.

Pan oedd yn ifancach fe oedd prop
Tim Rygbi Ffynnon Taf cyn dod yn
ddewiswr.

GYRRU RHYWUN YN BENWAN
Clywodd llys i ddyn 24 oed o Waelod-
y-garth bwnio dyn busnes oedd wedi
ymddeol a ffon golff oherwydd ffrae
parcio.

Roedd Michael Joshi wedi pwnio
wyneb Colin Clarke, 68 oed, ddwywaith
wedi i wraig Mr Clarke, Thelma, a’i
ferch, Helen, deithio adre yn y car a
chwyno fod car tad Joshi yn eu man
parcio nhw.

Yn Llys y Goron Caerdydd plediodd
Joshi o River Glade yn euog i
gyhuddiad o anafu Mr Clarke a chafodd
orchymyn i wneud gwaith yn y
gymuned am 180 o oriau. Bydd rhaid
iddo dalu £1,000 o iawndal i Mr Clarke.

Cafodd tad Joshi, Suryakant Joshi, 56
oed, orchymyn i weithio’n ddi-dal am
80 o oriau wedi iddo ymosod ar Helen
Morton.

DWY GYFRES O DDELWEDDAU
Alla i ddim cael y lluniau mas o’r
meddwl, dwy gyfres o ddelweddau sy’n
chwalu’r myth Americanaidd — fod y
cyfansoddiad yn golygu fod pawb yn
gyfartal.

Y gyfres gynta: yr Arlywydd Bush ar
ei feic mynydd yn Texas, yr Is-arlywydd
Cheney’n pysgota yn Wyoming a
Condoleeza Rice, dirprwy Cheney, yn
siopa am esgidiau yn Ferragamo’s yn
Efrog Newydd.

Yr ail: llygod ffyrnig yn byta cyrff
oedd yn arnofio ar hewlydd dridiau
wedi dechrau Corwynt Katrina, a chyrff
yn pydru ym mhyllau staer prif ysbyty
New Orleans am fod y marwdy’n llawn
o ddwr.

A’r neges? Nid nefoedd ar y ddaear
yw’r Unol Daleithiau ond gwlad ar ei
hol hi o ran paratoi ar gyfer argyfwng.

O NERTH I NERTH

Llongyfarchiadau i Catherine Blyth o
Lan-y-ffordd, Ffynnon Taf, sy wedi
ennill gradd B Mus 2:1 yng Ngholeg
Brenhinol Cerdd a Drama Cymru,
Caerdydd, ac sy’n dilyn Cwrs Ol-radd
Astudiaethau Lleisiol.

A llongyfarchiadau i Scott McKenzie
o Ffynnon Taf. Mae’r llanc a gafodd
ddwy A a C yn ei arholiadau AS yn
Ysgol Cardinal Newman yn dilyn cwrs
Bagloriacth Ryngwladol yng Ngholeg
Iwerydd, Sain Dunwyd, am ddwy
flynedd.

ADFERIAD BUAN I EILEEN

Ry’n ni’n dymuno adferiad buan i
Eileen Jeremy sy wedi diodde o’r eryr
yn ddiweddar. Diolch i aclodau’r teulu
sy wedi gofalu am y fenyw sy bron yn
93 oed ac yn gofalu am ei mab ei hun
Michael.

TOM AR Y BRIG

Yn Lerpwl yr oedd Thomas James o Dy
Rhiw yn chware i Dim o-dan-10 Dinas
Caerdydd, yn amddiffyn Gwobr Everton
gafodd ei chipio’r llynedd.

Roedd y diwrnod yn llwyddiannus,
meddai Thomas. “Trechon ni Everton
yn y gém gynderfynol a Charlton yn y
gém derfynol. Rwy’n edrych ymlaen at
flwyddyn arall yn y tim.”

Mewn un gém, meddai ei dad, cafodd
y bél ei chicio tu fas i’r cae ac roedd y
chwaraewyr a’r dorf yn aros i ddyn
canol oed gicio’r bél yn 6l. Ond cydiodd
yn y bél a dianc.

CYFLE NEWYDD I WENDY
Llongyfarchiadau i Wendy Reynolds,
prifathrawes Ysgol Gynradd Ffynnon
Taf ers chwe blynedd, sy wedi cael
secondiad — yn gweithio i Estyn gan
ganolbwyntio ar hyfforddi a datblygu. Y
dirprwy, Jonathan Davies, fydd vy
prifathro am ddwy flynedd.

MARW JOAN REES
Yn dawel ar Awst 18 bu farw Joan
Rees, gwraig y diweddar Glyn, yn ei
chartre yn Ffynnon Taf. Cydymdeimlwn
a’r teulu, ei merched Linda a Sheila, ei
mab Stephen a’r wyrion Paul, Vanessa,
Paula, Claire, James a Matthew.

Bu’r angladd ar Awst 25 yn Amlosgfa
Glyntaf, Pontypridd.

DIGWYDDIADAU

CAPEL BETHLEHEM, Gwaelod-y-
garth, 10.30am. Hydref 2: Y
Gweinidog, Oedfa Gymun; Hydref 9: Y
Parchedig Dewi Lloyd Lewis; Hydref
16: 'Y Gweinidog; Hydref 23: Y
Parchedig Hywel Mudd; Hydref 30: Y
Parchedig Dafydd Andrew Jones.

GWERSI CYMRAEG, Llyfrgell
Ffynnon Taf, nos Lun, o Fedi 19
ymlaen, 6.30-8.30.

CYLCH MEITHRIN Ffynnon Taf,
9.30-12, dydd Llun tan ddydd Gwener.
Taliadau: £4.75 y sesiwn. Ti a Fi, 1.15-
2.30 bob dydd Mawrth. Taliadau: £1.50
y sesiwn.

CYMDEITHAS ARDDWROL
Ffynnon Taf a’r Cylch: ddydd Mawrth
cynta’r mis, Clwb Cyn-Aelodau’r
Lluoedd Arfog, Glan-y-Llyn. Manylion
oddi wrth Mrs Toghill, 029 20 810241.

Cwilwm Busnes y
Cymoedd

lago John, Llion Pughe -
Menter a Busnes.
Phillip Cooper - Venture Wales
yn trafod Cymorth Busnes.
Stondin gan
‘U Deserve a Medal’.

11 Hydref am 6pm
Bwyd bys a bawd a gwin!

Canolfan Menter y
Cymoedd
Parc Navigation,
Abercynon.
Croeso i bawb.

01685 882299

Dyma gyfle arall i chi
ennill Tocyn Llyfrau.

Atebion i: Croesair Col

34, Pen Bryn Hendy, Yr Encil,
Meisgyn,

Pontyclun. CF72 8QX

erbyn 20 Hydref 2005

Ar Draws

1. Cwymp, disgyniad (5)
4. Puteindra (7)

8. Cerdd i alaru (7)

9. Boda gwynt cas (5)
10. Offeryn (3)

11. Wedicael y frech (8) 6. Diose (5

13. Darnau wedi eu torri (6) 7. Amrgliiv)(4) Wawffactor

}471 Zg aneggg (6) b 11. Aderyn bach llwyd cerddgar |pae clyweliadau Wawffactor, S4C,
- Adnewyddu nerth (8) ) yn cychwyn Hydref 3ydd yng

19. Ympfyn, ceisio (3) 12. Llosgi & rhywbeth berw (8) Nghanolfan y Mileniwm, Caerdydd

21  Whilber (5) 15 Chwannen (7)

22 Mynedfa (7) 16. Praidd, gyr, cenfaint (6) Dewch draw i'r ganolfan neu

24 Bro, brwydr (7) 18. Ysgarmes, anghydfod (5) cysylltwch & alfresco cyn gynted &

25 Llusgo (5) 20. Dolur rhydd (1,3) phosibl.

23 Pleidlais (3) Mae rhaid i bawb sydd yn cystadlu
I Lawr gofrestru drwy alfresco, felly
cysylltwch & — 02920 550625

1.  Barnu’n anghywir (8)
2. Mesur lled llaw (7) o o Diolch
j, Sc(nt}/s., gwlad y(ll\/izc)ira 3) Triniaethau Teithiol Sian Lioyd Jones
. etn1 ar, symu i
5 Dihoeni CZV mpo (9 Tylino Chwaraeon Aromatherapi Ymchwilydd
) , cwympo (9) Alfresco
Tylino Pen Indiaidd - Tyling Swedaidd 218 Penarth Road
Caerdydd
CF11 8NN
ATEBION MIS MEDI .

Ffon : 029 20 550 625
Facs : 029 20 550 551

CYDNABYDDIR CEFNOGAETH
lechyd Da
Danny Grehan (cHT HFsT ‘2"

- BWRDD YR IAITH <

GYMRAEG « WELSH
07881 607 723 LANGUAGE BOARD

ebost ;
danny@iechydda.com I'R CYHOEDDIAD HWN
www.bwrdd-yr-iaith.org

www.iechydda.com




PEN-BLWYDD HAPUS T. LLEW

I ddathlu pen-blwydd un o awduron
amlycaf yr iaith Gymraeg, bydd
clwb llyfrau Sbondonics yn trefnu
bod miloedd o gardiau cyfarch yn
cael eu hanfon ato.

Bydd T. Llew Jones, awdur rhai o'r
llyfrau plant Cymraeg mwyaf
poblogaidd erioed, yn dathlu ei
benblwydd yn 90 oed ar 11 Hydref
eleni, ac mae'r Cyngor Llyfrau yn
gwahodd holl aelodau clwb llyfrau
Sbondonics i greu cardiau personol i
ddiolch iddo am yr holl lyfrau y mae
wedi eu hysgrifennu.

‘Mae pen-blwydd un o'n prif
awduron llyfrau plant yn rhywbeth
arbennig i'w ddathlu,' meddai Menna
Lloyd Williams, Pennaeth Adran
Llyfrau Plant y Cyngor Llyfrau, 'a
pa ffordd well i unrhyw awdur
ddathlu'r achlysur na derbyn

gwerthfawrogiad brwd ei
ddarllenwyr. Mae cyfraniad T. Llew
Jones i1 lenyddiaeth plant yn un
arbennig iawn ac mae'n parhau i
lwyddo i swyno'i gynulleidfa.'

Bydd bocs anrheg T.Llew Jones,
yn cynnwys tri o'i lyfrau, yn cael eu
gwerthu drwy glwb Sbondonics, a
bydd rhai o'r llyfrau wedi eu llofnodi
gan yr awdur.

Yn goron ar y cyfan, bydd nifer
cyfyngedig o gardiau arbennig i'w
gweld yn rhai o'r llyfrau, a'r rheiny'n
cynnwys gwahoddiad personol i
gwrdd a'r awdur.

‘Fe fydd yn fraint arbennig i griw o'r
plant gael cyfarfod ac T. Llew
Jones,' ychwanegodd Menna Lloyd
Williams, ‘a chael cyfle i'w holi am
ei ddawn dweud stori.'

TI AFl BEDDAU
Bob Bore Mercher
10.00 - 11.30a.m.
yn Festri Capel Castellau, Beddau

TI A FI TONTEG
Bob Dydd Mawrth
10 -11.30
yn Festri Capel Salem, Tonteg

TI A FI CREIGIAU
Bore Gwener 10 - 11.30am
Neuadd y Sgowtiaid,

Y Terrace, Creigiau
Manylion: 029 20890009

CYLCH MEITHRIN CILFYNYDD
Bore Llun, Mercher a lau
9.30-11.30
TI AFICILFYNYDD
Dydd Gwener
9.30-11.30
Neuadd Y Gymuned,
Stryd Howell,Cilfynydd.
Manylion: Ann 07811 791597

4 )

CORNEL
Y
PLANT

N J

Mae gwiwer fach anghofus yn
byw yn y coed. Dydy hi ddim yn
siwr iawn o enwau'r ffrwythau
na'r coed. Mae hi wedi blino'n
arw yn neidio o frigyn i frigyn ac
O! mae arni hi eisiau cysgu. Ond
mae'n rhaid iddi hi gasglu bwyd
at y gaeaf. Wnewch chi ei helpu
hi i ysgrifennu enwau'r

ffrwythau wrth enwau'r coed
cywir?

Hadau sycamorwydden

Cnau ffawydd

Coeden

Derwen
Draenen ddu
Sycamorwydden
Ffawydden
Castanwydden
Afalau surion
Collen

Lliwich y llun hwn
o ddail yr hydref




